
ӨСКЕМЕНДЕ  СПОРТТА ДАРЫНДЫ БАЛАЛАРҒА АРНАЛҒАН  

МЕКТЕП -ИНТЕРНАТ АШЫЛАДЫ 
 
Тәуелсіздік күніне орай Өскемен қаласында спорттағы дарынды балаларға арналған мектеп 
интернатын ашу жоспарланған. Мұнда спортта болашағынан үміт күттіретін 7-11 сыныптардың 
200 оқушысы тұрып, білім алады. Спорт нысанының ашылу салтанатына ҚР премьер-
министрінің орынбасары Бердiбек Сапарбаев және ШҚО әкімі Даниал Ахметов қатысады деп 
жоспарланған. 
 
Мектеп-интернатында жалпы білім беру пәндеріне арналған сыныптар, тренажерлық және 
спорт залдары, спорттық жабдықтарды сақтау орындары, нұсқаушылар мен 
жаттықтырушыларға арналған кабинеттер, жуыну және киім ауыстыру бөлмелері бар. 
 
Жобаның жалпы құны 1,5 млрд теңгеден астам. Оның үштен екісі құрылыс -монтаждау 
жұмыстарына, ал қалғаны жабдықтау мен өзге шығындарға жұмсалған.  
 
KAZ Minerals Тобы спорт нысанының құрылысына 800 млн теңге бөлген. Аталған қаражат Топ 
тарапынан компания басшлығы мен Шығыс Қазақстан облыстық әкімдігі арасында жасалған 
әлеуметтік жобаларды іске асыру меморандумдары мен кешенді жоспарлары аясында 
бөлінген.  
 
Соңғы 5 жылда компания Шығыс Қазақстандағы түрлі әлеуметтік нысандардың құрылысы мен 
жөндеу жұмыстарына 4 млрд теңгеден астап қаражат бөлді. Топтың қаржыландыруы 
арқасында Өскемен қаласындағы «Восток» стадионы, Семей қаласындағы «Спартак» 
стадионы жөнделіп, Жезкент кентіндегі Мәдениет үйі күрделі жөндеуден өтті, облыс 
орталығында екі хоккей модулі, Жекпе-жек сарайы, Мемлекеттік нышандар кешені салынды. 
 
KAZ Minerals Тобының Басқарма төрағасы Олег Новачук: «Әлеуметтік іс -қызмет компания 
жұмысының басым бағыттарының бірі болып келді. Біз қызметкерлерімізге және олардың 
отбасыларына, оның ішінде жұмыстан тыс уақытта барынша қолайлы жағдай жасауға 
тырысамыз. Әсіресе, біз жеткіншек ұрпақтың дамуына назар аударып, спортты салауатты өмір 
салтының кепілі деп білеміз. Елімізде ШҚО-нан шыққан чемпиондар аз емес. Сол себепті біз 
болашақ жеңімпаздар буынына қолдау көрсетуге қуаныштымыз», - деп атап көрсетті. 
 
 
 
Қосымша ақпарат алу үшін мына телефондар бойынша хабарласыңыздар: 
 

KAZ Minerals PLC   
Мақсұт Жапабаев Корпоративтік байланыстар 

департаментінің Алматыдағы жетекшісі 

Тел: +7 727 2440353 

Ермек Дюзкенев Корпоративтік байланыстар 
департаментінің ШҚО бойынша 
менеджері 

Тел: +7 7232 593559 
+7 701 4210418 



РЕДАКТОРЛАРҒА АРНАЛҒАН ЕСКЕРТПЕЛЕР  

KAZ Minerals  – Қазақстанда заманауи, азшығынды тау-кен өндірісін дамытуға бағытталған өсу 
әлеуеті зор мыс өндіруші компания. Компания Қазақстандағы жетекші мыс өндірушілердің бірі. 
Компанияның қолданыстағы 5 кеніші мен 4 кен байыту фабрикаcы бар. 2014 жылы ағымдағы 
қызметі барысында өндірілетін катодты мыстың жалпы көлемі 80-85 мың тонна деңгейінде 
болады деп күтілуде. 

Сондай-ақ, KAZ Minerals ілеспе өнім ретінде мырыш, күміс пен алтынның ауқымды көлемін 
өндіреді. 2014 жылы компанияның ағымдағы қызметі барысында өндірілетін концентраттағы 
мырыш көлемі 115-120 мың тонна деңгейінде, күміс 3,3-3,7 млн. унция, ал алтын 37-42 мың 
унция деңгейінде болады деп жоспарланып отыр. 

Топ екі негізгі өркендеу жобасын – Бозшакөл мен Ақтоғай жобаларын жүзеге асыруда. Үшінші 
жоба – Көксай жобасының тұжырымдамасы дайындалуда. Аталмыш өркендеу жобалары осы 
саладағы ең қарқынды даму көрсеткіштерін қамтамасыз етіп, KAZ Minerals -ты қорының басым 
бөлігі ашық түрдегі кеніштерден тұратын әлемдік деңгейдегі компанияға айналдырады. 

KAZ Minerals PLC компаниясының құнды қағаздары Лондон қор биржасында, Гонконг қор 
биржасы мен Қазақстан қор биржасында айналымда. 2013 жылы Топтың ағымдағы қызметінен 
келген табысы 933 млн. АҚШ долларын, ал EBITDA көрсеткіші 389 млн. АҚШ долларын құрады. 
Топта шамамен 10 000 адам жұмыс істейді, басым бөлігі Қазақстан азаматтары. 


